
   No ano 2019, cinco mulleres indíxenas
bolivianas conquistaron o Aconcagua, a
montaña máis alta de América, con 6,952
metros de altura. Elas son coñecidas como
“As Cholitas escaladoras” e é valioso velas co
seu traxe típico, coñecido como “polleras”,
aínda cando practican o montañismo. 

   Unha delas, Lida, conta: “Sempre tiña esa
curiosidade de poder ir á cima, eu chegaba
ata 5.200 metros e vía que había moita
felicidade nos turistas cando regresaban e
ao meu esposo preguntáballe que había alí
arriba”. Nestas palabras de Lida: “felicidade” e
“que había aí arriba”, atopamos un
sentimento universal que se esperta ao subir
as montañas e alcanzar os cumes. 

      Así tamén, pódese entender o porqué as
montañas teñen un valor simbólico universal
relacionado coa divindade, basta lembrar o
significado do “Olimpo” para os gregos, ou “a
montaña sagrada” na cosmovisión indíxena. Os
montes tamén están presentes nas páxinas
bíblicas, simboliza o lugar privilexiado para dar
culto a Deus. 

   Este domingo, a escena do Evanxeo
desenvólvese precisamente nun monte, aí
dáse a “Transfiguración de Xesús”, Este
domingo, a escena do Evanxeo, desenvólvese
precisamente nun monte, aí dáse a
“Transfiguración de Xesús”. Un acontecemento,

que se pode comprender como de oración e
de consolación do Señor. 

      Tomou a Pedro, a Xoán e a Santiago e
subiu ao alto do monte para orar. E, mentres
oraba, o aspecto do seu rostro cambiou e os
seus vestidos brillaban de resplandor. De
súpeto, dous homes conversaban con el:
eran Moisés e Elías, que, aparecendo con
gloria, falaban do seu éxodo, que el ía
consumar en Xerusalén. 

   Pedro e os seus compañeiros caían de
sono, pero espertaron e viron a súa gloria e
os dous homes que estaban con el. Mentres
estes se afastaban del, díxolle Pedro a Xesús:
«Mestre, que bo é que esteamos aquí! 
 

     Faremos tres tendas: unha para ti, outra
para Moisés e outra para Elías». Non sabía o
que dicía. Aínda estaba a dicir isto, cando
chegou unha nube que os cubriu coa súa
sombra. Enchéronse de temor ao entrar na
nube. E unha voz desde a nube dicía: «Este é o
meu Fillo, o Elixido, escoitádeo». 

   Despois de oírse a voz, atopouse Xesús só.

Eles gardaron silencio e, por aqueles días, non
contaron a ninguén nada do que viran. 

Evanxeo
Lucas Lc 9, 28b-36

https://www.youtube.com/watch?v=tmjA6rZ9IQk
https://www.youtube.com/watch?v=tmjA6rZ9IQk


  A palabra “ Transfiguración” significa “cambio
de forma ou de aspecto”, e provén do latín
trans (“a través”) e figura (“aspecto”). Na
“Transfiguración”, Xesús cambiou de aspecto,
todo el encheuse de resplandor, e de gloria.
Este acontecemento crese que ocorrería no
monte Tabor ou outro outeiro próximo. Este
monte ten aproximadamente 582 metros de
altura. A súa localización na chaira fértil válelle
ser considerado como un monte alto. Parece
ser que o seu nome é de orixe fenicio, e
podería significar: “puro, transparente”. Na
actualidade, alí atópase a Basílica da
Transfiguración, construída polos franciscanos
en 1631.

  Pedro, Santiago e Xoán foron testemuñas da
Transfiguración. Os Evanxeos sinópticos
mencionan este acontecemento, pero só Lucas
explicita o motivo de subir á montaña: para
orar, e desde aquí explica o que acontece: “E,
mentres oraba, o aspecto do seu rostro
cambiou e os seus vestidos brillaban de
resplandor”. Por iso pódese dicir que, “a
Transfiguración é un acontecemento de
oración. Vese claramente o que sucede na
conversación de Xesús co Pai: a íntima
compenetración do seu ser con Deus, que se
converte en luz pura. No seu ser un co Pai,
Xesús mesmo é Luz de luz” (Bieito XVI). 

  Xesús tiña un gusto especial polas montañas,
atraíao a soidade dos cumes como lugar onde
retirarse a orar (Mt 14, 23;15, 29; 6,15). E
tamén momentos moi significativos da súa
vida transcorren nun monte: a oración no
monte das Oliveiras antes de ser prendido, e a
mesma crucifixión no Gólgota; así como a súa
última despedida, xa resucitado, antes de
ascender aos ceos (Mt 28,16). 

Reflexión

Oración

   Estes acontecementos en diversos montes, sen
dúbida, teñen un transfondo simbólico xeral: “o
monte como lugar da subida, non só externa,
senón sobre todo interior”. 
     
   Neste tempo de Coresma, o Evanxeo deste
domingo, convídanos a retomar a nosa
experiencia de oración. Esta ha de volver ao
centro do nosa vida cotiá tan atarefada, con
poucos espazos para respirar a Deus, e volver
sentir o seu amor presente e incondicional. Pero
para iso, temos que apagar por momentos o
móbil, a TV, ou desconectarnos das redes sociais
e a internet para rezar sen distraccións. 

Hai que subir á montaña, oxalá puidésemos
fisicamente, viríanos moi ben buscar esta paz que
nos regala a Creación. Lembremos que os
cristiáns "non escapamos do mundo, nin
negamos a natureza cando queremos atoparnos
con Deus" (LS 235). Xesús elixiunos para subir á
montaña santa para ir descansar con El, para
liberarnos do peso da monotonía e respirar o aire
puro, para contemplar a inmensidade da
Creación e a súa beleza. Esta subida daranos
altura interior e permitiranos intuír o Creador (cf.
Bieito XVI).Só así poderemos descender á vida
cotiá, en silencio, como os discípulos, pero
apaixonados e fortalecidos para facer o ben, para
seguir esperando contra toda esperanza e ser
portadores de paz. 

   “Xaxún e oración” pola paz en Ucraína, son as
accións ás que o papa Francisco nos convidou ao
comezar esta Coresma. É o menos que podemos
facer, non baixar os brazos nin desesperanzarnos
senón orar e axudar. É moito pedirnos nesta
Coresma?, podemos facelo? 

Querido Pai de todos: unidos como irmáns pedímosche hoxe pola paz en Ucraína, que sofre xa a
barbarie da guerra. Dá luz aos que teñen o poder de frear tanta violencia para que poñan o ben
común por encima dos seus intereses partidistas. Ten piedade dos máis indefensos, de tantas vidas
humanas inocentes. Que os máis vulnerables sintan o teu abrazo a través dos sacerdotes, relixiosas,
relixiosos e laicos que forman a Igrexa en Ucraína. A estes, dálles a forza e a graza para ser consolo e
esperanza nestes momentos de tanto despropósito e sufrimento. María, Nai de Deus e Nai nosa,
Raíña da paz, intercede por Ucraína, por Europa e polo mundo enteiro. Amén. 

(Iglesia que sufre)

